
	Сабақтың тақырыбы
	Құстар-біздің досымыз

	Сілтеме
	Интерактивті оқыту әдісін қолданып сабақты жоспарлау және басқару. Алматы 2019 жыл. Интернет жүйесі.

	Жалпы мақсаттар
	Оқушылардың  құстар туралы білімдерін кеңейту. Олардың тіршілігі, пайдасы туралы  мағлұмат беру.  Құстарды қорғауға, оларға тиіспеуге, ұя жасап қарсы алуға тәрбиелеу.

	
	Құс- адамның досы екенін  түсінеді. Шығармашылық жұмысқа талпынады

	Оқыту  нәтижесі
	

	 Көрнекілік
	Суреттер, флипчарт, слайд.

	Тілдік  құзіреттілік
	Құстар – птицы – birds

	Пәнаралық байланыс
	Дүниетану, жаратылыстану,музыка, әдебиеттік оқу.

	Сабақ кезеңдері
Жоспарланған уақыт
	Сабақ барысы 
	Ресурстар

	Қызығушылығын ояту


	 Психологиялық дайындық
Бір, екі, үш.
Топтың іші тып - тыныш
Жалқаулықты тастаймыз
Сабақты біз бастаймыз
Таңғы ақ тілекпен қатар әдемі табиғат көрінісін тамашаладық.

	 Оқушылар амандасады


Бейнежазба көрсетіледі. «Таңғы тілек»


	Кіріспе



















	 Қызығушылығын ояту.
-Балалар, жалпы табиғат дегеніміз не ? Оларға нелер жатады? 
Оқушылар: Ауа, су ,өсімдіктер, хайуанаттар, құстар,балықтар... 

Адам -табиғат перзенті. Оның тіршілігі табиғат аясында өтеді. 
« Адамдардың табиғатсыз күні жоқ, 
Мұны айтуға табиғаттың тілі жоқ » деген сөздері көп жағдайды аңғартатыны анық.Табиғат –бізді қоршаған орта.Адамдар тіршілік етіп отырған ортақ үйі.Адам табиғатпен тығыз өмір сүреді.

-Табиғатты қорғау дегенді қалай түсінесіңдер?      -Ауаны ластамау,құстарды аялау,өзен-көлдің суын бүлдірмеу,жан-жануарларға қамқорлық жасау. 
Елімізде сонымен қатар « Жасыл ел» бағдарламасы бойынша көптеген істер атқарылып жатыр. Өлкемізді саялы баққа айналдыру әрқайсымыздың қолымыздан келеді. 
Ал сол әдемі табиғатымызды әсем әнге бөлейтін не ,балалар? (Құстар) 
Бейнежазба көрсетіледі. 
Мақал:  «Қуанышты күн құс әнімен басталар»
Құстар үні мен табиғат дыбысын таспадан тыңдату және бейнежазбаны қарау.
- Бейнежазбадан нені көрдік?
-Балалар ненің дауысы естіліп тұрған?
-Ендеше, біздің бүгінгі тәрбие сағатымыз құстар жайлы  болмақ. Олардың тіршілігі, пайдасы туралы  тереңірек білетін боламыз.
Сабақтың тақырыбы :« Құстар-біздің досымыз». 

	



















«Құстар үні»
Бейнежазба көрсетіледі.

Слайд 
Сабақтың тақырыбы :
« Құстар-біздің досымыз». 


	Мағынаны тану

	Сұрақ - жауап әдісі.
• Балалар, сендер құстар туралы не білесіңдер? 
• Өздерің білетін құстарды атап жіберіңдерші ...
Оқушылардың құстар туралы үнін тыңдау
Мұғалім түсіндірмесі:                                                    
  Табиғаттың сәні де, әні де қалықтай ұшқан құстар.. Олар –біздің қанатты достарымыз.Қазақстанда құстардың 500 түрі мекен етеді. Ал бүкіл жер шарында 9000 жуық түрі бар. Соның ішінде азайып кеткен құстар Қызыл кітапқа енгізіліп, қорғауға алынды.
 Ата-бабамыз құстарды қадірлеп, құрметтеген. Олар батыр ұлдарын сұңқарға, сұлу қыздарын аққуға теңеген. 
Құстардың пайдасы өте көп. Олар табиғаттың байлығы ағаштарды, өсімдіктерді зиянкес жәндіктерден құтқарады.
 Слайд:
Барлық құстарға ортақ қасиеті:
-	ұшады
-	қанаттары  
-	тұмсықтары болады
-	олар жұмыртқалайды
-	балапан басады. 
Құстардың айырмашылығы:
· тұмсықтары
· дене пішіні
· дыбысы
· түстері әртүрлі
Табиғатқа сән беріп, өз әуенімен табиғатты құлпыртып,адамдардың көңіл - күйін көтереді. 
1 сәуір - Халықаралық құстар күні. 
Халықаралық құстар күні 1906 жылы Құстарды қорғау бойынша конвецияның бекітілуінен кейін атап өтіле бастады. 
Оның негізгі ережелері : 
1. құстардың барлық түрлерін қорғауға, 
1. құстарды көбейту үшін қорықтарды құруға және экологиялық білім беруге бағытталған.
Сұрақ-жауап :
-Қорық деген не?
-Не үшін құрылады?
-Қазақстанда неше қорық бар? 

1. Жыл құстары
2. Отырықшы құстар
3. Орман - тоғай құстары
4. Жыртқыш құстар

 «Құстарды топтастыру» ойыны.  (топтық жұмыс) 2 мин
Шашылған суреттер ішінен әр топ өз атауына сәйкес құстардың суретін жинастырады.
Өз тобына қатысты құстар туралы мәлімет, өлең, мысал  айтады.
	Слайд бойынша
мағлұмат алады.


































Дәптермен жұмыс
1 сәуір - Халықаралық құстар күні. 



«Құстарды топтастыру» ойыны










	Сергіту сәті
	  Табиғаттың әні де,сәні де болған құстар ақындар өлеңінде, сазгерлердің әуенінде, суретшілердің қылқаламында көп кездеседі.
 «Құс қайтты Алматыма» әнін тыңдай отырып, «Құстар қалай дауыстайды?» дидактикалық ойынын ойнайық. 
Қарға------ қарқылдайды 
Сауысқан----- шақылдайды 
Тоқылдақ --------тоқылдайды 
Бұлбұл – сайрайды
Қаз – қаңқылдайды. 
Торғай – шиқылдайды.
Көкек – көкектейдi.
	Құстар дауысын сәйкестендіреді.

	Ой толғаныс
	 «Халық болжамдары»                                                Халқымыз құстардың келуіне, кетуіне қарап болжамдар жасаған. Енді солардың біразына тоқтала кетейік.
-Қарлығаш жоғары ұшса, күн жылы болады, ал төмен ұшса жаңбыр жауады.
-Көктемде қаздар қайтқанда жоғары ұшса, су тасқыны болады.
-Жаңбыр жауарда қарғалар  у - да шу болады.
-Шымшық ұя салса, қыс қатты болады.
-Жыл құсы қаптап келсе, көктем ерте келеді.
-Бозторғай ән салса, күн ашық болады.
-Торғай шаңға аунаса, жаңбыр жауады.
-Сары шымшық ысқырса, шынымен күз болады.
-Үйрек бір аяғымен тұрып басын қанатының астына тықса, аяз болады.
-Тырналар тым төмен ұшса,ұзамай күн суытады, ал жоғары самғап бара жатса , күн ұзақ болады делінеді,кеш қайтса ,қыс жылы болады.
-Құс жүнін үрпитсе, жаңбыр жауады.

 -Құстарға байланысты мақал –мәтелдер,тыйым сөздер,ән ,ертегілер естеріңде?


 Ой тастау:"Әрқайсымыз құстарға қандай қамқорлық көрсете аламыз?"

Қорытындылау:
«Қорытындылай келе, табиғатты қорғау оның барлық байлықтарын аялы қамқорлыққа алу біздің басты міндетіміз деп есептеймін. Құстар – біздің досымыз!. Осы табиғаттың көркі, сәні, әні болған құстарды қорғайық. 

Құстар – біздің досымыз,
Бау-бақшаны қорғайды.
Ұя жасап қарсы алсақ,
Құстар бізді қолдайды.

-Жарайсыңдар, балалар! Осы бала жүрегінен шыққан жақсы тілектер қабыл болсын! Құстарымыз сайрап, күніміз ашық болсын! 
Осымен тәрбие сағатымыз аяқталды, көңіл қойып тыңдағандарыңызға рахмет.
«Қарлығаш» әнін айту
	 Слайд
«Халық болжамдары»  

























Слайд: Табиғатты қорғау




	Үй тапсырмасы
	Құстар туралы әңгімелеу
	Күнделіктеріне жазады

	 Бағалау
	Өзара бағалау парағы арқылы бағаланады

	 Кері байланыс
	 Оқушылар арқылы сабақ туралы ойларын біл
діреді.

1-топ: Мақал -мәтелдер.
1. Құс топтанса – ұшайын дегені, ел топтанса – көшейін дегені.
2. Ақылды адам айтқызбай біледі, ақсұңқар қаққызбай іледі.
4.   Сақтықты сұңқардан үйрен.
5.   Қаз келсе, жаз келер.
      6.   Ажалды қарға бүркітпен ойнар.
7.   Жапалаққа күннен түн жарық.
8.   Ауласында жүрсе, әтеш те паң.
9.   Оқымысты бұлбұл он түрлі сайрайды.
      10.  Бөденені сойса да қасапшының сойғаны абзал.
      11.  Қуанышты күн құс әнімен басталар.



2-топ:Құстар туралы тыйым сөздер
· «Құстың қарғысына ұшырайсың» деп құстардың ұясын бұздырмаған,
· «Бетіңе шұбар түседі» деп жұмыртқасын жарғызбаған.
· Халқымыз қыран құсты атқызбаған, «Аққу құс киелі» деп оған құс салуға, оны атуға тыйым салған.
· Құсқа тас лақтырма.
· Құстардың жұмыртқасын жарма.


3-топ:Құстар туралы туған әндер 
 «Ақсұңқар»,   «Қараторғай»,  «Қарлығаш», «Аққу», 
«Тотықұс»,  «Бұлбұл»,  «Бозторғай», «Ақ көгершін», «Құс қайтты Алматыма», «Құстар қайтып барады»  сияқты әндер мен күйлер құстарды сүюден, оларға деген сүйіспеншіліктен, қамқорлықтан туған туындылар.



Құстар туралы мысалдар,ертегілердің атын жазу.
Қарлығаштың құйрығы неге айыр?
Құстардың ұя салуы
Құстар айтысы
«Қарға мен түлкі»
Ерте, ертеде Қырғауылы қызыл екен, екен деп басталады.







Сауысқан мен көкек
    Ертеде сауысқан мен көкек бір орманды мекендепті. Олар ұялары болмай, ағаштың бұтақтарын паналап күнелтіпті. Көкек күнде ерте тұрып алып: «ұя керек», «ұя керек»,-деп, көршілерінің мазасын кетіреді. Бір күні сауысқан  көршісіне:
-Екеуміз  бірігіп ұя істейік. Әуелі саған, содан кейін маған салармыз,-дейді. Көкек:
-Менің ұя салатын қуатым да,  қаруым да жоқ. «Керек, керек» деп қақсай берсем, құстың бәрі ағайыным, көп болып көмектесіп, ұя салып берер,-деп келіспейді.
Сауысқан көкектің көмегін күтпей-ақ, ұя салуға  кірісті. Ол ұясының қабырғаларын жас бұтақтармен тасалап, берік етіп өрді. Оны шыммен, өсімдік тамырларымен мықтап байланыстырды.Іші-тысын саз балшықтармен сылады. Кішкене бұтақтардан құрастырып, шағын қақпалы есік жасады. Ұяның астына мамықтан төсек төседі.Ал көкектің «керек, керек» деп қақсай-қақсай даусы қарлығып, тілі сақау болды. Ол кейінгі жылдарда «керек» дегендегі р-ды айта алмай, «керек» деудің орнына «келек, келек» дейді. Сондықтан жұрт оны кекетіп «көкек» деп атайтын болды. Сол көкектің күні бүгінге дейін өзімдікі деген ұясы да, үй-іші де жоқ. Жұмыртқасын кез-келген ұяға табады, оны басқа құстар басып, балапан шығарады. Шібилер жетім өседі.


4-бөлім: Ойын:  «Құстарға  жем  шашайық»
- Құстар туралы біраз мағлұмат жинадық.Ендеше көрейік:
1. Адам қай құсты аң аулауға пайдаланады?  (Бүркіт)
2.Ғалымдардың зерттеу бойынша бір қарлығаш бүкіл жаз бойы қанша  құрт жейді ? (1 миллион)
3. Қандай құс хат тасушы атанған? (Көгершін)
4.Аққу қанша жыл өмір сүреді? (30-40 жыл)
5. Торғайдың жүрегі минутына қанша рет соғады? (260)
6. Құстың негізгі баспанасы? (Ұя)
7. Қай құста мүлде ұя болмайды? (Көкек)
8. Бір топ қараторғай балапандарымен қанша тонна шегірткені азық етеді?            
                                                                                                                    (22 тонна)
9. Қазақстанда құстардың неше түрі бар? (500 түрі)
10.Тоқылдақ бір тәулікте қанша зиянкестің көзін жояды.(200-ден астам)

Бақыт құсы ылғи да кездесіп отырған. 

Сіз білесіз бе?
[image: https://upload.wikimedia.org/wikipedia/commons/thumb/9/91/Passer_domesticus_m.jpg/265px-Passer_domesticus_m.jpg]
Шымшықтың мойында
жирафтың мойнына қарағанда
екі есе омыртқа көп.

[image: http://demiart.ru/forum/uploads6/post-170646-1290735362.jpg]

Пингвиннің тілі үшкір тікенектерден тұрғандықтан, балықтарды   жақсы жейді.


[image: http://pagan.ru/slowar/zh/zhaworonok_Alauda_arvensis.jpg]

Бозторғай 300 метр қашықтықта көрінбей кетеді, ал оның әні 600 метр жерден естіледі. Бозторғай 2 мыңға дейін әуенді әндетеді, бірақ адам оны ести алмайды, себебі бозторғай 1 секундта 130 әртүрлі әуен шығара алады


[image: Картинки по запросу фото лебедей]

Аққулар жақсы жүзеді,
бірақ сүңги алмайды,
сондықтан жайдақ суды ұнатады





Үш тілде амандасады.
 Қайырлы күн, балалар!
Қайырлы күн ,қонақтар!

Доброе утро всем нам!
Доброе утро всем гостям!
 
Good morning,good morning,
Good morning to you.
Good morning,good morning,
I am glad to see you.

Табиғат- біздің анамыз,
Табиғатқа баламыз .
Иіліп сәлем береміз,
Біз әдепті баламыз.

